
Da quanno vedde ò CECCA chisso tuppo

Che stà ngriccato chiù de na vrachetta

Tanto st’affritto core chianto ietta,

Che dinto de le lagreme m’azzuppo.

So deventato sicco comme à chiuppo,

E l’arma se ne sciulia à staffetta,

Ca la collera soa manco l’annetta

De Dommeno Agostino lo sceruppo.

Fa cunto mo ca face adesa n’anno,

E propio da lo iuorno de la scenza,

Che sò mmezzato à chiagnere à selluzzo

E tu schrofa staie sempre co la meuza,

E à spiette che me vrociola a no puzzo,

Ed io pe sgoliarete oie me scanno.

Commo so muorto, tanno

Me faccio co na perteca no graffio,

E scrivo à no tagliero sto petaffio.

Non fui chiafeo, ne zaffio,

Ca leieva scorrenno lo petommo,

E venze à despotare Rienzo, e Ciommo,

Ma pe fare dell’hommo

Voze amare sta figlia de Cornuto,

Che m’ha chiavato dinto a sto tavuto

Vui, che havete leiuto

Li guaie mieie de la A, pe fi à lo rummo

Tirateme na vessa pe sprofummo.




Fù la museca cosa veramente da stordire tanto era chiena de gargariseme, et pallavolante, tanto che le pecore meie, che se ne ionano rosecanno l’erva tennerella lassaieno de magnare, et venneno pe m’ausoltare, e

comme

